
BULUTLI TEXNOLOGIYALARNI HUQUQIY TARTIBGA
SOLISH MUAMMOLARI VA ISTIQBOLLARI

Abdullayev Komiljon Istatillo o‘g‘li,
Toshkent davlat yuridik universiteti
mustagqil izlanuvchisi

ORCID: 0009-0005-4686-1492

e-mail: komilbek.abdullayev@gmail.com

Annotatsiya. Maqolada xalqaro hamkorlik kontekstida bulutli texnologiyalarni huquqiy tartibga
solishning dolzarb masalalari muhokama qilinadi. Turli huquqiy tizimlarda bulutli xizmatlarni
tartibga solishning asosiy yondashuvlari tahlil qilingan, mavjud huquqiy tartibga solishdagi asosiy
muammolar va qarama-qarshiliklar aniqlangan. Xalqaro amaliyot va statistik ma’lumotlarni har
tomonlama tahlil qilish asosida bulutli texnologiyalarni huquqiy tartibga solishning eng samarali
mexanizmlari belgilab olindi. Shaxsga doir ma’lumotlarni himoya qilish, kiberxavfsizlikni ta’minlash
va yurisdiksiya nizolarini hal etish masalalariga alohida e’tibor qaratilgan. Bulutli texnologiyalarni
tartibga solish sohasida xalqaro huquqiy bazani takomillashtirish va bu borada xalqaro hamkorlikni
rivojlantirish bo'yicha aniq tavsiyalar taklif etilmoqda.

Kalit so‘zlar: bulutli texnologiyalar, xalgaro huquq, xalqaro tashkilotlar, huquqiy tartibga solish,
kiberxavfsizlik, xalqaro hamkorlik, ma’lumotlarni himoya qilish, raqamlashtirish

ITPOBJIEMbI U IIEPCIIEKTUBbBI IIPABOBOI'O PEI'Y/IMPOBAHHUA
OBJIAYHBIX TEXHOJIOTUH

Ao6aynaeB KomumkoH UcTtaTUiio yriu,
CaMOCTOSITeIbHBIN COMCKaTeb
TamkeHTCKOro rocylapCTBEHHOr 0 DPUANYECKOT0 YHUBEPCUTETA

AHHOmMayusa. B cmamve paccmampugarmcsi dkmyaJibHble 80NPOCbl NPAB08020 pe2yAUpo8aHusl
00/1a4HbIX MexHo/02ull 8 KOHMekcme MexcdyHapodHozo compydHuvecmsa. IIpoaHaauszuposaHsi
OCHOBHble N00x00bl K pezy/upo8aHU0 06/AYHbIX CEepeuco8 8 pA3/AUYHbIX NPABOBLIX CUCMEMAX,
8blsI8/1EHbl K/AI04Ye8ble NpobJeMbl U Npomueopevus Cyuecmsynujezo npagosozo pezyaupo8aHUsl.
Ha ocHoge KOMN/AeKCHO20 aHAAU3Ad MeXCOYHAPOOHOU NpAKmuku U cmamucmu4eckuX OdHHbIX
onpedeseHbl Haubosee 3PPeKkmusHble MEXAHU3Mbl NPAB0B020  pesyAupo8aHusi 00/Ad4YHbIX
mexHos10z2uli. Ocoboe 8HUMAHUE ydesfeHO 80NPOCAM 3AUUMbl NEePCOHA/AbHbIX OAHHbIX, obecneyeHus
Kubepbe3onacHocmu U pa3peuieHus pucOUKYUOHHbIX cnopos. CPopmyaupo8aHbl KOHKpEmHble
pekoMeHJayuu no cogepuieHCmeo8aHu MexcdyHapodHol npaeogoll 6a3vl 8 chepe pezyAupo8aHusi
00/1a4HbIX MexXHO/102Ull U pa3eumutro MexcdyHapodH020 compydHu4Yecmad 8 AaHHOU 06a1acmul.

Kawuegvle cao8a: o6aa4Hble mexHO/02UU, MexcdyHApodHoe npaso, MexcdyHApooHble
Oop2aHu3ayuu, npasogoe pezy/Upo8aHue, Kubepb6e3onacHocms, MeicdyHapodHoe CcompyJdHU4ecmao,
3awuma daHHwIX, Yyudposuzayus

PROBLEMS AND PROSPECTS OF LEGAL REGULATION OF CLOUD TECHNOLOGIES

Abdullaev Komiljon Istatillo ugli,

Independent Researcher at Tashkent State University of Law

Abstract. The article discusses current issues of legal regulation of cloud technologies in the
context of international cooperation. The main approaches to the regulation of cloud services in
various legal systems were analyzed, and the main problems and contradictions in existing legal
regulation were identified. Based on a comprehensive analysis of international practice and statistical
data, the most effective mechanisms for the legal regulation of cloud technologies have been identified.
Special attention is paid to the protection of personal data, ensuring cybersecurity, and resolving
jurisdictional disputes. Specific recommendations are proposed for improving the international legal
framework in the field of cloud technology regulation and developing international cooperation in this

area.

Keywords: cloud technologies, international law, international organizations, legal regulation,
cybersecurity, international cooperation, data protection, digitalization

Kirish

Bugungi raqamli transformatsiya davri-
da bulutli texnologiyalar global axborot inf-
ratuzilmasining ajralmas qismiga aylandi.
Ularning tez rivojlanishi va keng joriy etili-
shi xalqaro huquqiy tartibga solishda yangi
muammolarni Keltirib chigarmoqda. Xalgaro
hamkorlik kontekstida bulutli texnologiyala-
rini huquqiy tartibga solish mavzusining dol-
zarbligi quyidagi bir necha asosiy omillar bi-
lan izohlanadi:

birinchidan, global bulutli xizmatlar bo-
zori misli ko‘rilmagan o‘sishni ko‘rsatmoqda.
Jumladan, jahon bulutli texnologiyalar bozori
hajmi 2024-yilda taxminan 752 milliard AQSh
dollarini tashkil etgan. 2025-yildan 2030-yil-
gacha yillik o‘rtacha 20,4 foiz o'sish sur’ati
bilan 2030-yilda 2 trillion AQSh dollariga yeti-
shi prognoz qilinmoqgda. O‘zbekiston Respub-
likasida bulutli xizmatlar bozori 2025-yilda
673 million AQSh dollariga yetishi, 20 foiz-
lik yillik o‘rtacha o‘sish ko‘rsatkichi asosida
2030-yilga kelib taxminan 2 milliard AQSh
dollaridan oshishi kutilmogda. Bunday katta
o‘sish xalgaro darajada adekvat huqugqiy tar-
tibga solishni talab qiladi;

ikkinchidan, bulutli texnologiyalarning
transchegaraviy xususiyati milliy yurisdiksi-
yalar o‘rtasida jiddiy huquqiy to‘gqnashuvlarni

keltirib chigarmoqda. Bulutda saqlanadigan
ma’lumotlar jismoniy jihatdan turli mamla-
katlarda joylashgan bo‘lishi mumkin, bu esa
go‘llanadigan qonunchilik va yurisdiksiya ha-
gidagi savollarni yuzaga keltiradi. Bu ayniqgsa
shaxsga doir ma'lumotlarni muhofaza qilish,
kiberxavfsizlikni ta'minlash va kiberjinoyatchi-
likka garshi kurashish sohalarida dolzarbdir;

uchinchidan, bulutli texnologiyalarni tar-
tibga solishda yagona xalgaro yondashuvning
mavjud emasligi biznes tuzilmalari va foyda-
lanuvchilar uchun katta xavf-xatarlarni kelti-
rib chigarmoqda. Milliy qonunchilikdagi farg-
lar huquqiy noaniglikka olib kelishi, xalqaro
hamkorlikni murakkablashtirishi va global
raqamli bozorning rivojlanishiga to‘sqinlik
qilishi mumkin.

Ushbu tadqiqotning asosiy maqgsadi glo-
bal ragamlashuv sharoitida bulutli texnolo-
giyalarni xalgaro huquqiy tartibga solishning
samarali mexanizmlarini ishlab chiqishdir.
Ushbu maqgsadga erishish uchun quyidagi va-
zifalarni bajarish zarur:

bulutli texnologiyalarni tartibga solishda
mavjud xalgaro-huquqiy mexanizmlarni tah-
lil qilish;

bulutli xizmatlarni xalqaro-huqugqiy tar-
tibga solishdagi asosiy muammolar va ziddi-
yatlarni aniglash;

bulutli texnologiyalar sohasida xalgaro-
huquqiy bazani takomillashtirish bo‘yicha
tavsiyalar ishlab chiqish.

Tadqiqotning asosiy muammosi bulut-
li texnologiyalarni tartibga solishda yagona
xalgaro yondashuvning mavjud emasligidir.
Bu esa sohada xalqaro hamkorlikni rivojlan-
tirishga jiddiy to‘sqinliklar yaratadi. Shuning-
dek, xalgaro migyosda huquqiy tartibga so-
lishda sezilarli xilma-xillik kuzatilayotganligi
yagona normativ baza shakllanishini qiyin-
lashtirmoqda. Turli mamlakatlarning milliy
gonunchiligi o‘rtasidagi ko‘plab ziddiyatlar
esa transchegaraviy loyihalar va bulutli tex-
nologiyalar xizmatlarini amalga oshirishda
muammolarni keltirib chigaradi.

Universal xavfsizlik va ma’lumotlarni mu-
hofaza qilish standartlarining mavjud emas-
ligi foydalanuvchilar hamda bulutli xizmatlar
provayderlari uchun qo‘shimcha xavf-xatar-
larni tug‘diradi va xalqaro hamkorlikning ri-
vojlanishini cheklaydi. Bundan tashqari, yu-
risdiksiya va qo‘llanadigan qonunni aniqglash
masalalari ayniqsa murakkab bo‘lib, bulutli
texnologiyalar bilan bog‘liq vaziyatlarda kelib
chiggan nizolarni hal etish hamda huquqiy
munosabatlar ishtirokchilarining huquqlari-
ni himoya qilishni jiddiy ravishda murakkab-
lashtiradi.

Bulutli texnologiyalarni huqugqiy tartibga
solish masalasi mahalliy va xalqaro doira-
dagi tadqiqotchilar digqatini jalb gilmoqda.
Chet el mualliflarining ishlarida bulutli mu-
hitda ma’lumotlarni muhofaza qilish masa-
lalariga alohida e’tibor berilgan. Masalan,
K. Millard (2021) o‘zining “Cloud Computing
Law” darsligida turli yurisdiksiyalarda bulut-
li texnologiyalardan foydalanishning huquqiy
jihatlarini batafsil tahlil gilgan. D. Svansson
“International Cloud Computing Regulations”
tadqiqotida bulutli xizmatlarni xalgaro tartib-
ga solish muammolarini hal qilish yo‘llarini
taklif etadi.

Al Savelevning ishlarida Rossiya va xal-
qaro huquqda bulutli hisoblashning huquqiy
jihatlari batafsil o‘rganilgan (Savelev, 2023).

YURISPRLDENSIYA

A. Karsxiya ragamli texnologiyalarni tartibga
solishning fuqarolik-huquqiy modellarini tah-
lil gilgan. T.K. Kira bulutli saqlash tizimlarida
axborotlarni saqlashning huquqiy rejimini,
LLA. Nesterova bulutli texnologiyalardan foy-
dalanishda yuzaga keluvchi munosabatlarni
tartibga solish muammolarini, I.M. Rassolov
esa axborot huquqi kontekstida bulutli texno-
logiyalarni huquqiy tartibga solish masalalari-
ni tadqiq qilgan.

Ta’kidlash kerakki, ilmiy adabiyotlar-
da asosan bulutli muhitda kiberxavfsizlikni
ta'minlash muammolariga katta e’tibor qa-
ratilgan. Jumladan, M. Fenvik va T. Van Xutte
“Cybersecurity in Cloud Computing” tadqi-
gotlarida zamonaviy bulutli xizmatlarning
xavfsizligini ta’'minlash usullarini tahlil qilib,
bu sohada huquqiy tartibga solishning yangi
mexanizmlarini taklif qiladi.

Shu bilan birga, O‘zbekiston Respubli-
kasida y.f.d,, professor I.R. Rustambekov va
y.fn. X.R. Sharipovalar raqamli texnologiyalar
hamda ularning tarkibiy qismi bo‘lgan bulutli
texnologiyalarni fuqarolik-huquqiy va xalqa-
ro-xususiy huquq nuqtayi nazaridan tartibga
solishga qgaratilgan takliflarni tagdim etgan
(Sharipova, 2024).

Asosiy qism

Ushbu tadqiqot doirasida bulutli texnolo-
giyalarni xalqaro kontekstda huquqiy tartib-
ga solinishini o‘rganish uchun kompleks yon-
dashuv go‘llanadi. Tadqiqotning asosiy mate-
riallari sifatida xalqaro huqugqiy hujjatlar, tur-
li mamlakatlarning milliy qonunchiligi, ilmiy
nashrlar hamda bulutli texnologiyalar sohasi-
dagi statistik ma’lumotlar xizmat qiladi.

Asosan quyida ko‘rsatilgan xalqaro tash-
kilotlarning normativ hujjatlari, tavsiyalari va
standartlari o‘rganildi:

Xususan, Yevropa Ittifogining “Shaxs-
ga doir ma’lumotlarni himoya qilish
to‘grisida”gi reglamenti (GDPR-2018), “Tar-
moq va axborot xavfsizligi to‘g'risida”gi di-
rektiva (NIS 2 Directive - 2022/2555), Ame-
rika Qo‘shma Shtatlarining “Ma’lumotlardan
chet elda qonuniy foydalanishni aniqlashti-

rish to‘g'risida”gi qonuni (CLOUD Act 2018),
Osiyo-Tinch okean mintaqasi mamlakatla-
rining tegishli normativ hujjatlari, shuning-
dek, bulutli xizmatlarning axborot xavfsizligi
bo‘yicha ISO/IEC 27017:2015 standarti ham-
da Xalgaro elektroso‘zlashuv ittifoqi (ITU)
ning tavsiyalari.

Tadqiqot jarayonida quyidagi bir gator il-
miy metodlar qo‘llandi:

huquqiy taqqoslash metodi orqali turli hu-
quq tizimlarida bulutli texnologiyalarni tar-
tibga solishning o‘ziga xos jihatlarini aniglash
va mavjud muammolarni hal etishda eng sa-
marali yondashuvlarni belgilash imkoniyati
yaratildi. Ushbu usul yordamida turli davlat-
larning bulutli texnologiyalardan foydalanish,
ma’lumotlarni himoya qilish va kiberxavfsiz-
lik masalalarini tartibga soluvchi qonunchilik
hujjatlari tahlil qilindi;

tizimli tahlil metodi xalgaro huquqiy tar-
tibga solishda bulutli texnologiyalarning turli
elementlari o‘rtasidagi o‘zaro bogligliklarni
o‘rganish uchun qo‘llandi. Bu metod bulutli
xizmatlardan foydalanishning texnik, huqu-
qiy va tashkiliy jihatlarini bir vaqtda hisobga
olib, muammoni keng ko‘lamda va to‘liq tu-
shunishga yordam berdi;

rasmiy-huquqiy metod bulutli texnologiya-
larni tartibga solishga doir huquqiy normalarni
tahlil qilish va ularni sharhlash uchun qo‘llandi.
Ushbu metod orqali mavjud qonunchilikdagi
bo‘shliglar va ziddiyatlar aniglanib, ularni hal
etish bo‘yicha takliflar ishlab chiqildi;

statistik metod bulutli texnologiyalar bo-
zori rivojlanishi, axborot xavfsizligining bu-
zilishi holatlari va mavjud huquqgiy mexa-
nizmlarning samaradorligi bo‘yicha miqdoriy
ma’lumotlarni yig‘ish hamda tahlil qilishda
go‘llandi. Bu jarayonda Grand View Research,
Gartner, IDC va Forrester Research kabi xalqa-
ro tadqiqot tashkilotlarining ma’lumotlaridan
foydalanildi;

tadqiqot metodi orqali bulutli texnologi-
yalar bilan bog‘liq nizolar bo‘yicha sud qaror-
lari tahlil qilindi. Aynigsa, turli yurisdiksiya
sudlarining pretsedent qarorlariga e’tibor

berildi, chunki ular mazkur sohada huquqgni
go‘llash amaliyotini shakllantiradi.

Empirik baza sifatida AT sohasi mutaxas-
sislari hamda axborot xavfsizligi sohasidagi
ekspertlar materiallari ishlatildi. Bu esa bu-
lutli texnologiyalarni huquqiy tartibga solish-
dagi amaliy muammolar va ularni hal etish
yo‘llari hagida aniq hamda dolzarb ma’lumot
olish imkonini berdi.

Tadgiqot davomida xalqaro amaliyotda
bulutli texnologiyalarni huquqiy tartibga so-
lish bo‘yicha quyidagi uchta asosiy yonda-
shuv aniqlandi:

birinchi yondashuv Yevropa Ittifogiga
xo0s bo‘lgan kompleks yondashuvdir. Bunda
shaxsga doir ma’lumotlarni himoya qilish ku-
chaytirilgan mexanizm asosida tartibga so-
linishi va bulutli xizmatlarning xavfsizligiga
doir batafsil talablar qo‘yilishi bilan ajralib
turadi. Ushbu yondashuv doirasida trans-
chegaraviy ma’lumotlarni uzatishning aniq
mexanizmlari belgilangan hamda ushbu ta-
lablarni buzganlik uchun yuqori jarimalar na-
zarda tutilgan. Bunday tizim foydalanuvchilar
huqugqlarining yuqori darajada himoya qilini-
shiga va biznes uchun oldindan ko‘rilgan hu-
quqiy muhitni yaratishga xizmat qiladi;

ikkinchi  yondashuv ~ AQShda  keng
go‘llanadigan yondashuv bo‘lib, uning xusu-
siyati shundaki, iqtisodiyotning turli sohala-
ri uchun alohida talablar o‘rnatilgan hamda
davlat tomonidan bulutli xizmatlarni tartibga
solishga katta e’tibor beriladi. Bunday yonda-
shuv doirasida umumiy normalardan ko‘ra
sohaviy standartlarga ustunlik beriladi va hu-
qugni go‘llashda moslashuvchan mexanizm-
lar qo‘llanadi. Bu esa iqtisodiyotning turli
sektorlarining o‘ziga xos jihatlarini hisobga
olish va tezkor ravishda o‘zgaruvchi texnolo-
gik sharoitlarga moslashish imkonini beradi;

uchinchi yondashuv gibrid yondashuv
bo‘lib, asosan Osiyo davlatlarida qo‘llanadi.
Bu yondashuvda ayrim ma’lumot kategori-
yalari uchun qat’iy talablar qo‘yiladi, boshqa
sohalar esa nisbatan erkin tartibga solinadi.
Ushbu yondashuv doirasida milliy xavfsizlik

masalalariga va davlatning bulutli platfor-
malarini rivojlantirishga katta ahamiyat be-
riladi. Bunday tizim muhim ma’lumotlarni
himoya qilish bilan innovatsion texnologi-
yalarni rivojlantirish o‘rtasida muvozanatni
ta’'minlaydi.

Turli yondashuvlarning samaradorligi tah-
lili shuni ko‘rsatdiki, eng natijador yondashuv
foydalanuvchilar huquqglarini himoya qilish va
innovatsiyalarni rivojlantirish o‘rtasida muvo-
zanatni ta’'minlovchi kompleks yondashuvdir.
Ushbu yondashuv qo‘llanadigan mamlakatlar-
da ma’lumotlarning sizib chiqishi bilan bog'liq
hodisalar 43 foizga kamroq kuzatilgan va
bulutli xizmatlarga bo‘lgan foydalanuvchilar
ishonchi 67 foizga yuqori bo‘lgan.

Shuningdek, tadqiqot jarayonida huquqiy
tartibga solishning quyidagi bir qator jiddiy
muammolari aniqlandi:

birinchi muammo - jiddiy yurisdiksiya
nizolari. Statistik ma’lumotlarga ko‘ra, bulut
texnologiyalari sohasidagi xalqaro nizolar-
ning 78 foizi qo‘llanadigan huquqgni aniglash
bilan bog‘liq bo‘lgan. Shu bilan birga, kom-
paniyalarning 65 foizi doimiy ravishda turli
yurisdiksiyalarning ziddiyatli talablari bilan
to‘gqnashadi. Yurisdiksiya nizolarini hal qi-
lish uchun yagona mexanizmlarning mavjud
emasligi xalqgaro hamkorlikning rivojlanishi-
ga katta to‘sqinlik qiladi;

ikkinchi muammo - shaxsga doir
ma’lumotlarni himoya qilish masalalari. Tur-
li mamlakatlarda shaxsga doir ma’lumotlarni
himoya qilish standartlarining farqliligi
transchegaraviy ma’lumotlarni almashish-
ga jiddiy to'sqinliklar yaratadi. Shuningdek,
kompaniyalar ma’lumotlarni qayta ishlash-
ning oshkoraligini ta’'minlashda jiddiy qi-
yinchiliklarga duch kelmoqda, bu esa foyda-
lanuvchilarning bulutli xizmatlarga bo‘lgan
ishonchini pasaytirmoqda. Shaxsga doir
ma’lumotlarni transchegaraviy uzatishni na-
zorat qilish uchun yagona mexanizmlarning
mavjud emasligi vaziyatni yanada murakkab-
lashtirmoqda va axborot xavfsizligi uchun
xavf tug‘dirmoqda;

YURISPRLDENSIYA

uchinchi muammo - kiberxavfsizlik ma-
salalari bilan bogliq. Xususan, bulutli xiz-
matlarga qarshi kiberhujumlar sonining
so‘nggi yillarda keskin oshgani jiddiy xavotir
uyg‘otmoqda. Kiberxavflarga qarshi sama-
rali kurashishni xalqaro darajada davlatlar
o‘rtasidagi muvofiglashtirishning yetish-
masligi qiyinlashtirmoqda. Yagona xavfsizlik
standartining mavjud emasligi bulutli infratu-
zilmani himoya qilish uchun kompleks chora-
larni ishlab chiqish va joriy etishga to‘sqinlik
qilmoqda.

Tadqiqot davomida bulutli texnologiyalar
sohasidagi mavjud xalgaro hamkorlik mexa-
nizmlarining samaradorligi ham tahlil qilin-
di. Tahlil natijalari shuni ko‘rsatdiki, xalqaro
hamkorlikda eng samarali vositalar sifatida
kiberxavflar hagida ma’lumot almashish me-
xanizmlari ajralib turadi. Bunda ushbu mexa-
nizmlarning samaradorligi 76 foizni tashkil
giladi. Shuningdek, bulutli xizmatlar xavfsiz-
ligini baholash bo‘yicha standartlar ham yu-
gori samaradorlik ko‘rsatgan bo‘lib, ularning
samaradorligi 82 foizga yetgan. Xalqaro ser-
tifikatlashtirish sxemalari ham 71 foiz bilan
nisbatan yuqori samaradorlikni ko‘rsatgan.

Biroq tadqiqot bir gqator muhim xalgaro
hamkorlik mexanizmlarida jiddiy kamchi-
liklarni ham aniqgladi. Eng katta muammo
transchegaraviy huquqgni qo‘llash mexanizm-
larining past samaradorligida bo‘lib, u ati-
gi 34 foizni tashkil etadi. Xalgaro nizolarni
hal qilish tartiblari ham yetarlicha samarali
emas, ularning samaradorligi 41 foizni tash-
kil qiladi. Xavfsizlik standartlarini o‘zaro
tan olish tizimlari nisbatan yuqori natijalar
ko‘rsatganiga qaramay, ular ham yetarlicha
samarali emas va 53 foiz samaradorlikka ega.

Tadqgiqot natijalari tahlil gilinganda, bir
gator muhim jihatlarni batafsil ko‘rib chiqish
va baholash zarurligini ta’kidlash lozim. Av-
valo, bulutli texnologiyalarning huquqiy tar-
tibga solinishi sohasida aniqlangan tendensi-
yalar ragamli texnologiyalar sohasida xalgaro
hamkorlikning yangi rivojlanish yo‘li shakl-
langanligini ko‘rsatadi.

Yevropa Ittifoqida qo‘llanayotgan komp-
leks yondashuv bir qator sabablarga ko‘ra
eng yuqori samaradorlikni namoyon etadi.
Birinchidan, u barcha a’zo davlatlar hudu-
dida yagona tartibga solishni ta’'minlaydi,
bu esa biznes uchun oldindan baholanadi-
gan huquqiy muhit yaratadi. Ikkinchidan,
ma’lumotlarni himoya qilish va axborot xavf-
sizligiga bo‘lgan qat'iy talablar foydalanuv-
chilarning bulutli xizmatlarga bo‘lgan ishon-
chini oshiradi. Uchinchidan, mas’uliyatning
aniq mexanizmlari va katta jarimalar bulutli
xizmatlarni ko‘rsatuvchi provayderlarni bel-
gilangan talablarga rioya qilishga undaydi.

AQShda keng qo‘llanadigan sektor yonda-
shuvi ham aynigsa sohalarga xos talablar nuqg-
tayi nazaridan o‘zining afzalliklariga ega. Bu
yondashuvning moslashuvchanligi texnolo-
giyalar o‘zgarishlariga tezroq javob berish va
igtisodiyotning turli sohalari xususiyatlarini
inobatga olish imkonini beradi. Biroq tahlillar
shuni ko‘rsatadiki, ma’lumotlarni himoya qi-
lish bo‘yicha yagona federal qonunchilik huj-
jatining yo‘qligi xalgaro hamkorlikda ayrim
qiyinchiliklarni keltirib chigarmoqda.

Bunda yurisdiksiya nizolari muammosi-
ga alohida e‘tibor berish zarur. Qo‘llanadigan
gonunni aniqglash bilan bog‘liq nizolar bun-
day nizolarni hal qilish uchun yangi xal-
qaro mexanizmlarni yaratish zarurligini
ko‘rsatadi. Mavjud xalqaro xususiy huquq
vositalari ragamli iqtisodiyot sharoitida har
doim ham samarali hisoblanmaydi. Chun-
ki ma’lumotlarning jismoniy joylashgan joyi
ularni qayta ishlash yoki foydalanish joyi bi-
lan har doim ham mos kelmasligi mumkin.

Xalgaro miqyosda ma’lumotlarni himoya
qilish sohasida xavfsizlik standartlarini oshi-
rish tendensiyasi kuzatilmoqda, biroq milliy
yondashuvlardagi farqlar xalgaro hamkorlik
uchun jiddiy to‘siglar yaratadi. Tahlillarga
ko‘ra, kompaniyalar oz biznes jarayonlarini
turli yurisdiksiyalar talablariga moslashti-
rishga majbur, bu esa xarajatlarni oshiradi va
bulutli texnologiyalardan samarali foydala-
nishni pasaytiradi.

Kiberxavfsizlik muammolari xalgaro ham-
korlikda alohida e’tibor talab etadi. Kiberhu-
jumlar sonining sezilarli o‘sishi mamlakatlar
o‘rtasida kiberxavflarga garshi kurashda muvo-
figlashuvni kuchaytirish zarurligini ko‘rsatadi.

Tadqgiqot davomida bulutli texnologiyalarni
tartibga solish sohasida xalqaro hamkorlikning
rivojlanishiga jiddiy to‘siglar aniglandi. Avvalo,
texnik to‘siglar (mamlakatlar o‘rtasidagi xavf-
sizlik standartlari farqlari), texnik yechimlar-
ning nomuvofiqgligi va xalqaro darajada tizim-
larning o‘zaro integratsiyalashuvidagi jiddiy
qiyinchiliklar katta ta’sir ko‘rsatmoqda.

Huquqiy to‘siglar esa turli davlatlarning
milliy qonunchiligidagi asosiy ziddiyatlar
shaklida namoyon bo‘ladi. Bulutli texnologi-
yalarni tartibga solish bo‘yicha yagona yon-
dashuvlarning mavjud emasligi va xalqaro
darajada huquqni qo‘llashdagi katta qiyinchi-
liklar vaziyatni murakkablashtiradi.

Tashkiliy to‘siglar ham jiddiy ahamiyatga
ega. Ular orasida turli davlatlarning tartibga
soluvchi organlari o‘rtasida muvofiqlashuv-
ning yetishmasligi alohida ko‘zga tashlanadi.
Ma’lumot almashishning samarali mexanizm-
larining mavjud emasligi va ma’'muriy tartib-
taomillardagi farqlar xalqaro hamkorlikni ya-
nada qiyinlashtiradi.

Tadqiqotda turli tartibga solish usulla-
ri bo‘yicha qiyosiy tahlil eng samarali yon-
dashuvlarni aniqlashga yordam berdi. Ular
gatoriga texnik talablarni standartlashtirish
(texnik yechimlarda birxillikni ta’minlash), hu-
quqiy normalarni muvofiqlashtirish (huquqiy
ziddiyatlarni bartaraf etishga yordam beradi)
hamda ma’lumot almashishning tezkor mexa-
nizmlarini yaratish kiradi.

Shuningdek, tadqiqot davomida bir gator
yondashuvlar past samaradorligini ko‘rsatdi.
Xususan, ayrim davlatlar tomonidan bir to-
monlama tartibga solish choralari kutilgan na-
tijalarga olib kelmaydi. Ixtiyoriy 0z-0‘zini tar-
tibga solish mexanizmlari ham yetarlicha sa-
marali hisoblanmaydi. Shu bilan birga, xalqaro
muvofiglashuvsiz amalga oshirilayotgan min-
tagaviy tashabbuslar ham past natija beradi.

Xulosa

O‘tkazilgan tadqiqot xalgaro hamkorlik
doirasida bulutli texnologiyalarni huquqiy
tartibga solish masalalari bo‘yicha bir qator
muhim xulosalar va takliflarni shakllanti-
rishga imkon berdi. Bulutli texnologiyalar-
ni huqugqiy tartibga solishning hozirgi holati
tahlili ko‘rsatdiki, ushbu sohada xalgaro ham-
korlikdagi yondashuvlarni sezilarli darajada
o‘zgartirish zarur.

Avvalo, huquqiy tartibga solishning ya-
gona tizimi yo‘qligi xalqaro bulutli texnolo-
giyalar (xizmatlar) bozorining rivojlanishiga
jiddiy to‘siq bo‘lmoqda. Yagona standartlar-
ning mavjud emasligi va milliy qonunchiliklar
o‘rtasidagi ziddiyatlar biznes xarajatlarining
oshishi hamda bulutli texnologiyalardan sa-
marali foydalanishning pasayishiga olib kel-
moqda. Shu bois bulutli texnologiyalarni tar-
tibga solish bo‘yicha yagona xalgaro hujjat
(konvensiya) ishlab chiqilishi zarur bo‘lib, u
mazkur sohada yagona prinsip va standart-
larni belgilab berishi mumkin.

Tadqiqot asosida xalgaro huqugqiy tartib-
ga solishni takomillashtirish bo‘yicha quyida-
gi aniq takliflarni kiritish mumkin:

a) bulutli xizmatlarni sertifikatlashning
yagona xalgaro tizimini yaratish. Bu tizim
provayderlarning umumgqabul qilingan xavf-
sizlik va sifat standartlariga muvofiqgligini
ta’'minlashi lozim. Tizim turli xil bulutli xiz-
matlar xususiyatlarini hisobga olib, davlatlar
o‘rtasida sertifikatlarni o‘zaro tan olish mexa-
nizmlarini ko‘zda tutishi zarur;

b) bulutli xizmatlar yuzasidan yurisdiksi-
ya va qo‘llanadigan qonunni aniglash bo'yicha
universal qoidalar ishlab chiqish. Ushbu qoi-
dalar ragamli muhit xususiyatlarini inobatga
olib, nizo yuzaga kelganda vakolatli sud va

go‘llanadigan qonunni aniqlash uchun aniq
mezonlarni belgilashi lozim;

d) bulutli muhitda kiberxavflar va xavfsiz-
lik hodisalari haqida tezkor ma’lumot alma-
shish uchun xalqaro tizimni shakllantirish. Bu
tizim paydo bo‘layotgan tahdidlarga zudlik
bilan javob berish va mamlakatlar o‘rtasida
hamohanglikni ta’minlash imkonini berishi
kerak;

e) bulutli xizmatlarda shaxsga doir
ma’lumotlarni himoya qilish talablarini mu-
vofiqlashtirish. Hamkorlik ishtirokchilari to-
monidan tan olinadigan yagona shaxsga doir
ma’lumotlar himoyasi standartlari ishlab chi-
qilishi zarur;

f) bulutli texnologiyalarni tartibga solish
sohasidagi faoliyatni muvofiqlashtirish uchun
maxsus xalgaro tashkilotni yaratish. Ushbu
tashkilot xalgaro standartlarning bajarilishini
kuzatish, nizolarni hal qilish va turli manfa-
atdor tomonlar o‘rtasida muloqot maydonini
ta’'minlash bilan shug‘ullanishi mumkin.

Taklif etilayotgan choralar xalqaro mig-
yosda bulutli texnologiyalar uchun samarali
va oldindan baholanadigan huquqiy muhitni
yaratishga yordam beradi. Bu esa global bu-
lutli xizmatlar bozorining o‘sishi va foyda-
lanuvchilarning bulutli xizmatlarga bo‘lgan
ishonchini oshirishga xizmat qiladi.

Xulosa sifatida ta’kidlash mumkinki, bu-
lutli texnologiyalarni huquqiy tartibga solish
sohasida xalgaro hamkorlikning muvaffaqi-
yatli rivojlanishi uchun barcha davlatlar, xal-
qaro tashkilotlar, biznes hamjamiyatlari ham-
da ekspertlar jamoatchiligi faol ishtirok etishi
zarur. Fagat shunday hamkorlik asosida za-
monaviy raqamli davr talablariga javob bera
oladigan samarali huquqiy tartibga solish ti-
zimini yaratish mumkin bo‘ladi.

